
Ndihma e USAID-it u siguroi shkollave “Grigor Prliçev” (Ohër) dhe 
“Vëllezërit Milladinov” (Strugë) dritare të reja efikase për kursim të 
energjisë  
 
Populli amerikan, përmes projektit të USAID për Arsim fillor (PEP), u ndihmoi 
komunave të Ohrit dhe Strugës në rinovimin e ndërtesave të tyre shkollore me 
dritare të reja. Shkollat “Grigor Prliçev” dhe “Vëllezërit Milladinov” janë ndër 
100 shkollat fillore në Maqedoni të cilat do të rinovohen si pjesë e projektit 
PEP, në bashkëpunim me komunat dhe bashkësitë shkollore. USAID/PEP do të 
investojë mbi 3 milion dollarë në rinovime shkollore.  
 
“Ohri është qyteti i shkrim këndimit, vendlindja e Shën Kirilit dhe Metodit. Emri i 
tyre i madh dhe puna e tyre na obligojnë që të investojmë më tepër në 
arsimin e fëmijëve tanë,” tha Kryetari i Komunës së Ohrit Aleksandar Petreski 
gjatë ceremonisë së prerjes së shiritit duke e festuar përfundimin e rinovimit të 
shkollës “Grigor Prliçev”. “Andaj ky investim do të thotë kaq shumë jo vetëm 
për këtë shkollë, por edhe për ne si komunë.”  
 
“Më në fund, ëndrra jonë u bë realitet,” komentoi drejtori i shkollës “Vëllezërit 
Milladinov” Agni Nexhipi. “një mjedis mësimor i ri, i përmirësuar, është ajo që 
kemi dëshiruar me vite, Sot, fëmijët tanë mund të hynë në klasë më të 
ngrohta dhe më të ndriçuara.”  
        
Komponenta e rinovimit e USAID/PEP mbështet krijimin e mjediseve më të 
mira për mësim, dhe decentralizimin e objekteve shkollore tek pushtetet 
komunale. Projekti gjithashtu punon për të rritur qasjen dhe përdorimin  e 
teknologjisë informative dhe për të përmirësuar cilësinë e arsimit të 
matematikës dhe shkencës nëpër shkollat fillore në Maqedoni.  
 
SHËNIM PËR REDAKTORËT 
Populli amerikan, përmes USAID, ka investuar afro 500 milionë dollarë në 
Maqedoni që nga viti 1993. USAID po zbaton projekte të cilat po krijojnë 
vende të reja të punës, zvogëlojnë korrupsionin dhe përgatisin studentët e 
Maqedonisë për fuqi pune. Këto nisma përmirësojnë cilësinë e jetës dhe 
përkrahin kalimin e Maqedonisë kah një demokraci e qëndrueshme. USAID 
siguron ndihmë ekonomike dhe humanitare në më shumë se 100 vende. Për 
më tepër informata ju lutemi vizitoni http://macedonia.usaid.gov. 
 


